ՏԵՂԵԿԱՆՔ

«Հայաստանի Հանրապետության կառավարության 2011 թվականի մայիսի 5‑ի N 670-Ն որոշման մեջ լրացումներ կատարելու մասին» ՀՀ կառավարության որոշման նախագծի կապակցությամբ շահագրգիռ նախարարների առարկությունների և առաջարկությունների վերաբերյալ

	Առարկության, առաջարկության հեղինակը, ամսաթիվը,  համարը
	Առարկության, առաջարկության  բովանդակությունը
	Եզրակացություն


	Կատարված

փոփոխությունները
 

	ՀՀ ոստիկանություն

26.04.2016թ. 
թիվ  24/960
	«Հայաստանի Հանրապետության կառավարության 2011 թվականի մայիսի 5‑ի N 670-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ առարկություններ և առաջարկություններ չկան:
	Ընդունվել է ի գիտություն:
	

	ՀՀ տարածքային կառավարման և զարգացման նախարարություն
26.04.2016թ. թիվ 
01/21/1044-16
	«Հայաստանի Հանրապետության կառավարության 2011 թվականի մայիսի 5‑ի N 670-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ դիտողությւոններ և առաջարկություններ չունի:
	Ընդունվել է ի գիտություն:
	

	ՀՀ ֆինանսների նախարարություն
29.04.2016թ. թիվ 
01/83-1/13166-16
	«Հայաստանի Հանրապետության կառավարության 2011 թվականի մայիսի 5-ի N670-Ն որոշման մեջ լրացումներ կատարելու մասին» ՀՀ կառավարության որոշման նախագծի (այսուհետ` Նախագիծ) վերաբերյալ հայտնում է հետևյալը.

Նախագծով նախատեսվում է ՀՀ կառավարության 2011 թվականի մայիսի 5-ի «Կենսաթոշակ վճարելու կարգը հաստատելու մասին» N 670-Ն որոշման մեջ կատարել հետևյալ լրացումը՝
1) որոշման N 1 հավելվածի 23-րդ կետը լրացնել հետևյալ բովանդակությամբ նոր նախադասությունով. 

«Կազմակերպության աշխատողը կենսաթոշակի գումարը կենսաթոշակ ստացող անձին է տրամադրում նաև այն դեպքում, երբ որպես անձը հաստատող փաստաթուղթ է ներկայացվել վճարման ցուցակ ներառված` Հայաստանի Հանրապետության կառավարության 1998 թվականի դեկտեմբերի 25-ի N821 որոշմամբ սահմանված անձնագիր, որի  վավերականության ժամկետը լրացած է:»:

Այդ կապակցությամբ հայտնում ենք, որ Հայաստանի Հանրապետության քաղաքացու անձնագրի մասին ՀՀ օրենքով այսուհետ՝ Օրենք սահմանված են անձնագիրն անվավեր ճանաչելու հիմքերը: 

Մասնավորապես՝ Օրենքի 7-րդ հոդվածի 1-ին մասի 1-ին կետի համաձայն անձնագիրն անվավեր է ճանաչվում, եթե լրացել է դրա վավերականության ժամկետը:

Բացի այդ Հայաստանի Հանրապետությունում անձնագրային համակարգի կանոնադրությունը և Հայաստանի Հանրապետության քաղաքացու անձնագրի նկարագիրը հաստատելու մասին ՀՀ կառավարության 1998 թվականի դեկտեմբերի 25-ի N821 որոշմամբ հաստատված կանոնադրության 3-րդ կետով սահմանված է, որ ժամկետանց անձնագրերն անվավեր են և ենթակա են փոխանակման` սահմանված կարգով:

Հետևաբար, անհրաժեշտ ենք համարում փաստել, որ քաղաքացու անձնագրի ժամկետանց լինելն ինքնին հանդիսանում է անձը հաստատող փաստաթղթի անվավերության հիմք և գտնում ենք, որ Նախագծով առաջարկվող լրացումները չեն համապատասխանում անձնագիրը որպես անձը հաստատող վավեր փաստաթուղթ համարելու ՀՀ օրենսդրությամբ սահմանված  չափանիշներին:
	Առաջարկությունը չի ընդունվել:

Հայաստանի Հանրապետության քաղաքացու անձնագրի մասին ՀՀ օրենքի դրույթները վերաբերում են բացառապես կենսաչափական տվյալներ պարունակող անձնագրերին:

Միաժամանակ, ՀՀ կառավարության 1998 թվականի դեկտեմբերի 25-ի Հայաստանի Հանրապետությունում անձնագրային համակարգի կանոնադրությունը և Հայաստանի Հանրապետության քաղաքացու անձնագրի նկարագիրը հաստատելու մասին N 821 որոշմամբ հաստատված կանոնադրության 3-րդ կետի կապակցությամբ հարկ է նկատի ունենալ, որ նույն կետի համաձայն՝ գործածության համար պիտանի անձնագրերի ժամկետը կարող է երկարաձգվել ևս 5 տարի ժամկետով:

Կանոնադրության վերոնշյալ դրույթների փոխկապակցված վերլուծությունը ցույց է տալիս, որ վերոնշյալ որոշմամբ սահմանված ՀՀ քաղաքացու անձնագրի վավերականության ժամկետը լրանալը ինքնին չի նշանակում, որ փաստաթուղթն անվավեր է, քանի որ որևէ կերպ սահմանափակված չէ քաղաքացու անձնագրի վավերականության ժամկետը երկարաձգելու համար դիմելը: Այսինքն, ՀՀ կառավարության 1998 թվականի դեկտեմբերի 25-ի N 821 որոշմամբ սահմանված անձնագրի վավերականության ժամկետը լրանալը ուղղակիորեն չի առաջացնում անձանգիրը փոխանակելու՝ քաղաքացու պարտականություն, քանի որ անձը, անձնագրի վավերականության ժամկետը լրանալուց հետո կարող է դիմել՝ ժամկետը երկարաձգելու համար:
Հարկ է նաև նկատի ունենալ, որ ՀՀ ընտրական օրենսգրքի համաձայն՝ անձը հաստատող փաստաթղթի վավերականության ժամկետի ավարտը հիմք չէ նրան քվեարկության չթողնելու համար (այսինքն, օրենսգրքով արդեն իսկ ամրագրված է այլ իրավահարաբերություններում ժամկետանց անձնագրի կիրառության իրավաչափությունը):

Ինչպես ընտրական գործընթացներում, այնպես էլ կենսաթոշակը վճարելու գործընթացում անձնագրի կիրառությունը լուծում է անձին (կենսաթոշակառուին) ֆիզիկապես նույնականացնելու խնդիրը, որի շրջանակերում վավերականության ժամկետը էական նշանակություն չի կարող ունենալ:
	

	ՀՀ արդարադատության նախարարություն

18.05.2016թ. թիվ 
02/14/5959-16
	
 «Հայաստանի Հանրապետության կառավարության 2011 թվականի մայիսի 5-ի N                                                          670-Ն որոշման մեջ լրացումներ կատարելու մասին»  Հայաստանի Հանրապետության կառավարության որոշման  նախագիծը համապատասխանում է Հայաստանի Հանրապետության օրենսդրության պահանջներին:
	Ընդունվել է ի գիտություն
	








